INUIT ATAQATIGIIT o

Inatsisartuni

8. februar 2021

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq
matumuuna sagqummiuppara.

Naalakkersuisunut apeqqut:

1.

Aatsitassat assigiinngitsut, assersuutigalugu thorium, flour aamma uran:
qanoq annertutigisumik akoqarnerannik uuttortaaneq pillugu: Uttortaanermi
mississuineq sumi piva?

a. Misissugassanik tigusiffigineqartut tassaappat qaqqami
namminermiittut imaluunniit uuttortaaffigineqartut tassaappat 1970-
ikkunni misissugassanngorlugit piiarneqartut sinnikui Kuannersuit
eqqaanni qooqqumut iliorarneqarsimasut?

Aatsitassat qaqutigoortut immikkoortinneqareeraangata sinneruttut ilaat
thorium aamma flour ganoq pineqartarnissaat pillugu Naalakkersuisut qanoq
naliliippat?

. Sivikinnerpaamik ukiut 37-it Kuannersuit aatsitassarsiorfigineqarneranni

eqqagassanngortunut kemiskiusunut assigiinngitsunut eqqaavissatut
pilersaarutaasup Taseq-ip annertussusaa angissusaalu haammassanersoq
Naalakkersuisut naliliippat?

Taseqg-miit pinngortitamut tatsip avatangiisaaniittunut siaruaassinnaasumik
seerisoqarnavianngitsoq Naalakkersuisut naliliippat?

. Takusinnaavarput Dansk Center for Miljg og Energi (DCE) / Aarhus Universitet

aamma Pinngortitaleriffiup innersuussutigigaat tatsip qaarsortaata gqanoq
patajaatsiginerat misissuiffigeqqittariaqartoq.

Naalakkersuisut naliliippat Taseq-mi taseqarfiup qaarsortai ima
patajaatsigisut qaqugukkulluunniit qupinaviaratik?

Kuannersuarni immikkoortitseriviliornikkut (arrortitsiviliornikkut) suliffissat
qassit pilersinneqarnissaat Naalakkersuisut nalilerpaat?

. Kuannersuarni immikkoortitseriviliornikkut (arrortitsiviliornikkut) suliffissat

qassit nunatsinni najugaqartunit suliffissatut pilersinneqassasut
Naalakkersuisut nalilerpaat?

Kuannersuarni arrortitsiviliornikkut sulisussat sunik ilinniagaqarsimanissaat
pillugu Naalakkersuisut ganoq naliliippat?

. Aatsitassarsiorfimmiittut sulisut arrortitsisarfimmilu sulinermut atatillugu

sulisut ganoq illersorneqarnissaat pillugu Naalakkersuisut qanoq nalilippat?

10. Arrortitsiviup sunniutissai eqqarsaatigalugit Narsami innuttaasut qanoq

illersorneqarnissaat pillugu Naalakkersuisut ganoq naliliippat?



11. Arrortitsiviup avatangiisinut sunniutai pissutigalugit Narsami innuuttaasut
illogarfimmiit nuttariaganngitsut Naalakkersuisut uppernarsarsinnaavaat?

12. Aatsitassarsiorfimmi arrortitsiveqaraluarpalluunniit Narsagq illoqarfittut
ataannarsinnaanersoq Naalakkersuisut uppernarsarsinnaavaat?

13.Tusarniaassutigineqartuni ersinngilaq Kinamiut suliffeqarfiutaat Shenghe
GME-mit 12,5% -mik piginneqataasoq 62% procentillu tikillugit
piginneqataalernissaminik periarfissaqartoq.

Naalakkersuisut ilisimatitsissutigisinnaavaat aatsitassarsiorfeqatigiiffimmik
Greenland Minerals-imik piginnittut kikkuunersut?

14. Naalakkersuisut ilisimatitsissutigisinnaavaat ilumoornersoq naalagaaffik Kina
periarfissaqgartoq Greenland Minerals-imik piginneqataassutit
amerlarnersaannik piginneqataalernissamut?

a. Taamaassimappat; tamatuma nunanut allanut
Naalagaaffeqatigiinnermullu tunngatillugu qanoq sunniuteqassanersoq
pillugu Naalakkersuisut gqanoq naliliippat?

15. Nunarput avammut uranimik nioqqutissiortunngussappat Nunatta qganoq
qulakkeerlugulu nakkutigissavaa urani annissorneqartoq naalagaaffinnut
eqqissinissaq siunertaqgaralugu suliniuteqanngitsunut tuniniarneqarnersoq?

16. Naalakkersuisut pilersaaruteqarpat Nunatta Arhus Konventionimut
tapersersuilerluni ilanngunnissaa, taamaasilluni kikkut tamarmik
periarfissaqalissallutik avatangiisit pillugit paasissutissanik pissarsinissamut,
kikkut peqataanerannik paasissutissanik pissarsinissamut
naammagittaalliorsinnaanermullu?

a. Taamaanngippat; suna pissutigalugu innuttaasut avatangiisit
eqqarsaatigalugit pisinnaatitaaffii Naalakkersuisut
qulakkeerumanngilaat, innuttaasut ilisimasaqarnerulernissamut,
akuunissamut naammagittaalliornissamullu periarfissikkumanagit?

(Inatsisartuni ilaasortaq Sofia Geisler, Inuit Atagatigiit)

Tunngavilersuut:

Apeqqutit qulaaniittut Naalakkersuisunut nassiussakka tamarmik Kuannersuarni
aatsitassarsiorfimmik pilersitsiniarnermut tunngapput, apeqqutigivakkalu tusarniaanermi immini
sagqummiunneqartuni aamma lu Naalakkersuisut maannamut avammut
oqariartuutigisartagaanni akissutaasut sagqummiunneqartullu erseqqarlummata
tamakkiisuunatillu.

Kissaatigivara apeqqutikka ullut suliffiusut qulit gaangiutinnginneranni akinegarnissaat.



